
Á Á śrī hanumattāṇḍavastōtram Á Á
vandē sindūravarṇābhaṃ lōhitāmbarabhūṣitam Á
raktāṅgarāgaśōbhāḍhyaṃ śōṇapucchaṃ kapīśvaram Á Á 1 Á Á
bhajē samīranandanaṃ subhaktacittarañjanaṃ

dinēśarūpabhakṣakaṃ samastabhaktarakṣakam Á
sukaṇṭhakāryasādhakaṃ vipakṣapakṣabādhakaṃ

samudrapāragāminaṃ namāmi siddhakāminam Á Á 2 Á Á
suśaṅkitaṃ sukaṇṭhabhuktavān hi yō hitaṃ vaca -

stvamāśu dhairyamāśrayātra vō bhayaṃ kadāpi na Á
iti plavaṅganāthabhāṣitaṃ niśamya vānarā -

dhinātha āpa śaṃ tadā sa rāmadūta āśrayaḥ Á Á 3 Á Á
sudīrghabāhulōcanēna pucchagucchaśōbhinā

bhujadvayēna sōdarīṃ nijāṃsayugmamāsthitau Á
kṛtau hi kōsalādhipau kapīśarājasannidhau

vidēhajēśalakṣmaṇau sa mē śivaṃ karōttvaram Á Á 4 Á Á
suśabdaśāstrapāragaṃ vilōkya rāmacandramāḥ

kapīśanāthasēvakaṃ samastanītimārgagam Á
praśaṃsya lakṣmaṇaṃ prati pralambabāhubhūṣitaḥ

kapīndrasakhyamākarōt svakāryasādhakaḥ prabhuḥ Á Á 5 Á Á
pracaṇḍavēgadhāriṇaṃ nagēndragarvahāriṇaṃ

phaṇīśamātṛgarvahṛddaśāsyavāsanāśakṛt Á

vibhīṣaṇēna sakhyakṛdvidēhajātitāpahṛt
sukaṇṭhakāryasādhakaṃ namāmi yātughātakam Á Á 6 Á Á

namāmi puṣpamaulinaṃ suvarṇavarṇadhāriṇaṃ
gadāyudhēna bhūṣitaṃ kirīṭakuṇḍalānvitam Á

supucchagucchatucchalaṅkadāhakaṃ sunāyakaṃ
vipakṣapakṣarākṣasēndrasarvavaṃśanāśakam Á Á 7 Á Á

raghūttamasya sēvakaṃ namāmi lakṣmaṇapriyaṃ
dinēśavaṃśabhūṣaṇasya mudrikāpradarśakam Á

vidēhajātiśōkatāpahāriṇaṃ prahāriṇaṃ
susūkṣmarūpadhāriṇaṃ namāmi dīrgharūpiṇam Á Á 8 Á Á

nabhasvadātmajēna bhāsvatā tvayā kṛtā mahā -
sahāyatā yayā dvayōrhitaṃ hyabhūtsvakṛtyataḥ Á

sukaṇṭha āpa tārakāṃ raghūttamō vidēhajāṃ
nipātya vālinaṃ prabhustatō daśānanaṃ khalam Á Á 9 Á Á

imaṃ stavaṃ kujē’hni yaḥ paṭhētsucētasā naraḥ
kapīśanāthasēvakō bhunakti sarvasampadaḥ Á

plavaṅgarājasatkṛpākaṭākṣabhājanassadā
na śatrutō bhayaṃ bhavētkadāpi tasya nustviha Á Á 10 Á Á

Á Á śrī hanumattāṇḍavastōtraṃ samāptam Á Á

